
ABSTRAK

Pembangunan Modul Pengajaran Bahasa Melayu secara Bersepadu

Kurikulum pendidikan Bahasa Melayu peringkat sekolah menengah menuntut agar

pengajaran Bahasa Melayu (BM). dilaksanakan secara bersepadu, sejajar dengan tuntutan
Falsafah Pendidikan Kebangsaan. Namun, kajian mendapati bahawa proses pengajaran
BM masih bersifat tradisional, dikotomi, dan memberi penekanan yang tidak seimbang
terhadap aspek pengetahuan dan kemahiran bahasa. Tujuan utama kajian ini ialah
mereka bentuk, membina dan menilai modul pengajaran BM secara bersepadu. Modul
ini dibangun berlandaskan lapan strategi utama. Kajian Reka bentuk dan Pembangunan
Jenis 1 ini melibatkan tiga fasa, iaitu fasa analisis keperluan, reka bentuk dan

pembinaan, dan pelaksanaan dan penilaian yang diadaptasi daripada Model Reka bentuk
dan Pembangunan Richey dan Klein (2007). Model Pengajaran Berkesan Morrison et al

(2007) digunakan sebagai panduan membangunkan modul, manakala model penilaian
formatifTessmer (1993) digunakan sebagai panduan menilai modul. Dalam fasa analisis

keperluan, teknik kualitatif seperti pemerhatian, temu bual separa struktur dan bukti
dokumen digunakan bagi mendapatkan data tentang (1) amalan pengajaran guru BM di
bilik darjah, masalah pengajaran dan pembelajaran yang dihadapi guru dan pelajar, dan
(3) cadangan mereka bagi meningkatkan strategi pengajaran dan pembelajaran. Data ini

digunakan sebagai panduan untuk membangunkan modul. Enam guru Bahasa Melayu
Tingkatan Empat, Guru Panitia Bahasa Melayu, Guru Kanan Bahasa Melayu, dan enam

kumpulan fokus pelajar terlibat sebagai peserta kajian. Di samping itu, fasa reka bentuk
dan pembinaan pula dijalankan bagi mendapatkan data tentang kesahan kandungan dan
kebolehlaksanaan modul. Bagi mendapatkan data, ulasan dan komen pakar, guru dan

pelajar digunakan. Enam pakar, sembilan kumpulan pelajar, dan dua guru terlibat dalam
menilai kekuatan dan kelemahan modul ini. Fasa pelaksanaan dan penilaian dijalankan
bagi mendapatkan data tentang kekuatan dan kelemahan modul dari aspek
kebolehgunaan dan kemampuan modul meningkatkan kemahiran berbahasa. Fasa ini

dijalankan dalam dua fasa, iaitu penilaian kumpulan kecil (kajian rintis), dan kajian
lapangan. Data diperoleh melalui pemerhatian, temu bual separa struktur, ulasan, dan
komen secara langsung daripada peserta kajian. Tiga Guru BM Tingkatan 4 dan tiga
kelas Tingkatan Empat terlibat dalam fasa kajian ini. Dapatan kajian fasa analisis

keperluan menunjukkan bahawa amalan pengajaran BM di bilik darjah Tingkatan Empat
masih bersifat tradisional dan penggunaan BBM amat terhad. Pelajar mencadangkan
agar guru mempelbagaikan kaedah dan bahan pengajaran. Di samping itu, dapatan
kajian fasa pembinaan mendapati bahawa modul ini boleh dilaksanakan, khususnya dari

aspek kandungan, pedagogi dan reka bentuk, dengan syarat beberapa pindaan dilakukan.
Dapatan fasa ini juga menunjukkan bahawa modul ini mempunyai kekuatan dari aspek
kebolehlaksanaan serta mampu menarik minat pelajar. Dapatan kajian rintis

menunjukkan bahawa modul ini boleh dilaksanakan dan dapat menarik minat pelajar
serta mampu meningkatkan penguasaan berbahasa pelajar secara holistik. Dapatan
kajian lapangan juga mendapati semua modul boleh dilaksanakan dalam waktu dan sesi

pengajaran sebenar, dapat meningkatkan kemahiran berbahasa serta berupaya menarik
minat pelajar berbanding dengan pendekatan yang digunakan oleh guru sebelum ini.

Implikasi kajian menunjukkan bahawa modul yang didasarkan kepada pendekatan
bersepadu boleh dilaksanakan dan menarik minat pelajar. Implikasi kajian juga
mendapati Model Pengajaran Berkesan Morisson et al (2007) boleh diaplikasikan.

iii



ABSTRACT

The Development of an Integrated Malay Language Teaching Module

Based on the secondary school level of Malay Language education curriculum, Malay
Language should be taught in an integrated manner in order to meet the National
Education Philosophy. However, previous studies showed that the process of language
teaching in the classroom is only focused on the mastery of mere knowledge of the

language. The main objectives of the study are to design and to develop a teaching
module based on the holistic approach. The modules are developed based on eight
strategies. This design and developmental research were conducted in three phases; need
analysis phase, developmental phase and implementation and evaluation phase, which is

adapted from the Richey and Klein's (2007) Design and Developmental Model. The
Model of Effective Teaching (Morrison et al, 2007) is used to develop this module, and
Tessmer's (1993) and Dick, Carey, and Carey (2005) formative evaluation model is used
to evaluate the module. In the need analysis phase, qualitative techniqes such as

observation, semi-structured interviews and documents were used to get the data for

Malay Language teaching practice in classroom, teaching and learning problems faced

by teachers and students as well as their sugestions in order to improve the teaching and

learning strategies. The data are used as a guide for developing the module. Six teachers
- four Form Four BM teachers, two senior language teachers and six groups of Form
Four students are involved as participants for this research. Furthermore, the

developmental phase is conducted in order to get the data about the validity and

feasibility of the module. To obtain the content validity, experts, teachers and students
reviews and verbal comments were used. Six experts, nine groups of selected students,
and two teachers were engaged to evaluate the strengths and weaknesses of the module.
The implementation and evaluation phase is conducted in order to gather data regarding
the strengths and weaknesses of the usability and ability of the modules. The study was
conducted in two stages which consist of a small group evaluation (SGE), and a field
trial. Data were gather through observation, reviews and comments from the

participants. Three BM teachers and three Form Four classes were involved. The need

analysis results showed that the teaching practice used is very traditional. Students

suggested that teachers should use different teaching method and multiple teaching
materials. In addition, the developmental phase results found that the module can be

implemented particularly in terms of content, pedagogy, and design if some amendments
were made. From this phase, it shows that this module has the ability to be implemented
as well as to attract students interests. The findings of the SGE shows that this module
can be implemented in the actual class, can motivate students and help them to master

the language with competence and performance in a balanced and integrated manner. In

the trial field, the finding shows that, the modules can be implemented in time and in the
actual classroom. The study also found that the students' language skills can be

improved and could increase their interest towards the language. The implication of this
study shows the holistic approach can be implemented and attract students. This study
also shows that the application of the Effective Teaching Models by Morrison et al.

(2007) can be applied.

BABI

PENGENALAN

Latar Belakang

Pendidikan Bahasa Melayu secara bersepadu di sekolah menengah bukanlah

perkara baharu bagi dunia pendidikan. Kurikulum ini mula dilaksanakan pada tahun

1988 di negara ini, dengan terhasilnya Kurikulum Bersepadu Sekolah Menengah.

Kurikulum ini dirangka bagi memenuhi peranan bahasa Melayu sebagai bahasa

kebangsaan, bahasa rasmi dan bahasa ilmu (Nik Safiah Karim, Awang Sariyan, Ahmad

Hj. Tahir, & Muhani Hj. Abdul Ghani, 1988). Bagi mencapai matlamat di atas, Sukatan

Pelajaran Bahasa Malaysia Kurikulum Bersepadu Sekolah Menengah (1988) memberi

perhatian utama kepada beberapa aspek, iaitu (1) pelajar bukan sahaja perIu menguasai

kecekapan berbahasa dan ketepatan berkomunikasi, bahkan mereka juga perIu

memahami sistem Bahasa Malaysia bagi memenuhi fungsi sebagai bahasa perpaduan

rakyat, bahasa perhubungan utama, bahasa pencerminan aka I budi rakyat dan bahasa

ilmu pengetahuan; (2) mementingkan penggabungjalinan kecekapan berbahasa,

tennasuk aspek-aspek bahasa dan penyerapan ilmu pengetahuan, unsur

kewarganegaraan serta nilai murni masyarakat bagi membentuk peribadi yang seimbang

dan harmonis dari segi intelek, emosi, rohani dan jasmani; dan (3) memberi pemahaman

tentang sistem bahasa serta unsur nilai yang didukungnya, kecekapan berbahasa untuk

berkomunikasi dengan berkesan bagi melahirkan fikiran dan perasaan tentang ilmu

pengetahuan, hal persendirian dan kemasyarakatan dalam konteks rasmi, tidak rasmi

dan kreatifmelalui lisan dan penulisan.



Kurikulum Bahasa MeJayu Bersepadu Sekolah Menengah memasuki fasa kedua

dengan adanya semakan terhadap kurikulum tersebut pada tahun 2002. Kurikulum

Bahasa Melayu (Semakan 2002) ini masih mengekalkan matlamat yang sarna dengan

kurikulum lama, cuma kandungan sukatan kurikulum baharu lebih menyeluruh, iaitu

meliputi aspek penggunan bahasa, kemahiran bahasa, hasil pembelajaran, sistem bahasa,

dan pengisian kurikulum. Kurikulum Lama Bahasa Melayu Sekolah Menengah (KLSM)

pula memfokuskan penguasaan komponen-komponen bahasa seperti komponen

kemah iran bahasa, tatabahasa, permainan bahasa, bahasa dalam perhubungan dan

komponen tanda baca (Nik Safiah Karim et aI, 1988: vii).

Perubahan kandungan kurikulum pendidikan Bahasa Melayu bertujuan

membolehkan pelajar menguasai bukan sahaja aspek nahu Bahasa Melayu, tetapi juga

aspek kecekapan berbahasa (Awang Sariyan, 2004), selaras dengan saranan Sukatan

Pelajaran Bahasa Melayu KBSM, 2001) yang menyatakan bahawa matlamat kurikulum

Bahasa Melayu adalah bagi menyediakan pelajar dengan keupayaan linguistik dan

keupayaan berkomunikatif. Justeru, satu kajian yang berkaitan dengan pelaksanaan

kurikulum bersepadu Bahasa Melayu di sekolah perIu dijalankan. Oleh itu, kajian ini

akan cuba membangunkan sebuah modul pengajaran Bahasa Melayu Tingkatan Empat

secara bersepadu bagi memenuhi keperluan tersebut.

Kurikulum Pendidikan Bahasa Melayu KBSM

Falsafah Pendidikan Bahasa Melayu

Awang Sariyan (2004) menjelaskan bahawa falsafah pendidikan bersepadu

Bahasa Melayu ialah terjemahan daripada Falsafah Pendidikan Kebangsaan (FPK) yang

menjadi induk kepada Falsafah Pendidikan Bahasa (FPB). Menurut beliau, FPB yang

menunjangi pendidikan bahasa ialah:

(1) Pendidikan bahasa sebagai upaya mengembangkan potensi berbahasa yang

dikurniakan Tuhan.

(2) Pendidikan bahasa sebagai upaya meneliti sistem alam ciptaan Tuhan.

(3) Pendidikan bahasa sebagai satu cabang pendidikan umum, iaitu sebagai

subjek atau sebagai sarana pemerolehan ilmu lain.

(4) Pendidikan bahasa sebagai wahana pewarisan nilai-nilai kehidupan

bermasyarakat.

Berdasarkan penyataan di atas, jelas bahawa FPB memberi penekanan kepada

aspek kemahiran berbahasa, sistem bahasa, sarana ilmu dan juga sebagai sarana nilai

dan budaya. Justeru, kajian ini akan cuba mengamalkan falsafah ini secara empirikal

dan objektif dalam pendidikan Bahasa Melayu dalam konteks di bilik darjah.

Matlamat dan ObjektifPendidikan Bahasa Melayu Sekolah Menengah

Sukatan Pelajaran Bahasa Melayu KBSM Edisi Semakan (2002) menggagaskan

bahawa matlamat kurikulum bersepadu Bahasa Melayu sekolah menengah adalah untuk

melengkapkan pelajar dengan keterampilan berbahasa dan berkomunikasi untuk

memenuhi keperluan diri dalam bidang pendidikan, pekerjaan, dan urusan harian.

Tujuan kurikulum bersepadu ini juga adalah untuk memenuhi hasrat Falsafah

Pendidikan Kebangsaan bagi melahirkan insan yang seimbang dan harmonis dari segi

intelek, emosi, rohani, dan jasmani. Kurikulum ini juga dijana bagi membolehkan

pelajar menguasai kecekapan berbahasa dan berkornunikasi dengan menggunakan

peraturan tatabahasa yang betu! dan tepat. Melalui kurikulum ini juga diharapkan pelajar

mampu mengungkapkan segala bidang ilmu daripada pelbagai disiplin atau mata

pelajaran di samping mengembangkan kemahiran berfikir secara kreatif dan kritis. Bagi

mencapai matlamat dan tujuan tersebut pelajar harus boleh menguasai objektif yang

ditetapkan, iaitu:

(1) melibatkan diri dalam interaksi sosial melalui perbualan, perbincangan, dan

penulisan untuk menjalin seta mengeratkan hubungan, dan berurus untuk

mendapatkan barangan dan perkhidmatan;

(2) mendapatkan dan memproses maklumat secara kritis daripada pelbagai

sumber yang didengar, dibaca dan ditonton untuk memperoleh ilmu dan

maklumat;

(3) menggunakan maklumat yang diperoleh untuk tujuan menyelesaikan

masalah dan membuat keputusan, serta menyebarkan maklumat dalam

bentuk lisan dan tulisan;

(4) mendengar, membaca, menonton, dan memberi respons kepada pelbagai

bahan sastera dan bukan sastera;

(5) melahirkan idea dan pendapat dalam bentuk lisan dan penulisan secara

kreatif dan berkesan; dan

(6) menghayati dan mengamalkan nilai murni, sikap positif semangat

patriotik, dan perasaan cinta akan negara.

Kesirnpulannya, objektif pendidikan bersepadu Bahasa Melayu ialah membantu

pelajar menguasai aspek kecekapan berbahasa dalam konteks bahasa dan budaya yang

persis dan tepat.

Kandungan Sukatan Pelajaran Bahasa Melayu Sekolah Menengah

Kurikulum pendidikan Bahasa Melayu digubal bersesuaian dengan fungsi

bahasa Melayu yang digunakan dalam kehidupan harian seperti berinteraksi dengan

orang lain, mengakses maklumat, dan untuk memahami bahan bacaan. Sebagaimana

yang dinyatakan dalam bahagian pertama, penggunaan bahasa ini dinyatakan dalam

bentuk Hasil Pembelajaran (HP) dan berteraskan kemah iran bahasa, iaitu kemahiran

mendengar, kemahiran bertutur, kemahiran membaca, dan kemahiran menulis.

Kemahiran bahasa ini pula digabungkan dengan peraturan sistem bahasa, dan disokong

oleh elemen pengisian kurikulum, seperti ilmu pengetahuan, nilai, sosiobudaya,

semangat kewarganegaraan, patriotisme, dan kemahiran bemilai tambah. Penyataan HP

adalah dalam bentuk fungsian yang mencerminkan amalan harian kehidupan sebenar

masyarakat Malaysia. Penjelasan di atas menunjukkan bahawa kandungan pelajaran

Bahasa Melayu meliputi penggunaan bahasa, kemahiran bahasa, hasil pembelajaran,

sistem bahasa, dan pengisian kurikulum

Aspek penggunaan bahasa.

Aspek penggunaan bahasa merangkumi tiga bidang utama, iaitu bidang

interpersonal, bidang maklumat, dan bidang estetik. Bagi setiap bidang terdapat hasil

pembelajaran utama (HPU) dan hasil pembelajaran khusus (HPK) yang perlu dikuasai.

Bidang interpersonal merujuk kepada kebolehan pelajar memulakan, membina, dan

mengekalkan persahabatan serta perhubungan dengan orang lain (Sukatan Pelajaran

Bahasa Melayu KBSM Semakan, 2002: 4). Bidang maklumat pula merujuk kepada

keupayaan pelajar memperoleh dan menyampaikan maklumat serta ilmu, manakala

bidang estetik merujuk kepada keupayaan pelajar menikmati karya sastera, melahirkan

idea serta perasaan secara kreatif.

Kemahiran bahasa.

Sukatan Pelajaran Bahasa Melayu KBSM (2002) juga menjelaskan dengan

terperinci bahawa aspek kemahiran bahasa merangkumi kemahiran mendengar, bertutur,

membaca, dan menulis. Kemahiran ini merupakan teras kepada penggunaan bahasa

baku. Kemahiran mendengar merujuk kepada keupayaan pelajar mendengar dengan

teliti dan memahami perkara yang didengar dalam pelbagai situasi pengucapan.

Kemahiran bertutur pula merujuk kepada keupayaan pelajar menyampaikan maklumat,

pendapat, perasaan, serta idea yang kritis, dan kreatif secara lisan dengan sebutan dan

intonasi yang betul secara sopan di samping menggunakan tatabahasa yang betul.

Kemahiran membaca merujuk kepada keupayaan pelajar membaca dengan sebutan,

intonasi, jeda, dan kelancaran yang betul, dan penekanan diberi kepada aspek

pemahaman dan penaakulan pelbagai bahan secara kritis dengan menggunakan teknik

membaca. Kemahiran bahasa yang keempat, iaitu kemahiran menulis yang merujuk

kepada keupayaan pelajar mengeluarkan idea melalui pelbagai jenis penulisan yang

berkaitan dengan ilmu pengetahuaan dan pengalaman peribadi yang dilalui dengan

menggunakan ayat yang gramatis, tanda baca dan ejaan yang betul, serta tulisan yang

jelas dan kemas. Pelajar juga digalakkan menggunakan kreativiti mereka dalam

menghasilkan penulisan yang baik.

Hasil pembelajaran.

Hasil pembelajaran (HP) pula merupakan penyataan yang ditafsirkan daripada

objektifkurikulum bahasa. Penyataan HP memberi petunjuk yangjelas tentang apa yang

boleh dicapai oleh pelajar (Sukatan Pelajaran Bahasa Melayu KBSM Semakan, 2002).

Hasil Pembelajaran diperincikan mengikut tahap kesukaran isi pelajaran dan tahap

pembelajaran dan prestasi pelajar (Zaharah Aziz, 2004). Perincian ini terkandung dalam

huraian hasil pembelajaran (HHP) yang disebut sebagai penyataan aras pembelajaran,

iaitu aras asas (Aras 1), aras sederhana (Aras 2), dan aras cemerlang (Aras 3).

Hasil pembelajaran memerlukan pendekatan yang berfokuskan gaya

pembelajaran pelajar. Hasil pembelajaran dapat membantu guru memilih kandungan,

kaedah, sumber, dan prosedur pengajaran yang relevan dan berkesan. Hasil

6



pembelajaran juga dapat membantu guru membuat pengukuran dan penilaian

pencapaian pelajar.

Sistem bahasa.

Sistem bahasa pula terdiri daripada tatabahasa, kosa kata, peribahasa, ejaan, dan

sebutan dan intonasi. Pelaksanaan sistem bahasa secara terancang membolehkan pelajar

menggunakan dan mengamalkan bahasa Melayu secara berkesan.

Pengisian kurikulum.

Aspek yang terakhir yang turut dimasukkan dalam kurikulum ini ialah aspek

pengisian kurikulum. Aspek ini dimasukkan bagi memastikan pendidikan Bahasa

MeIayu berkembang sejajar dengan tuntutan semasa. Aspek pengisian kurikulum

meliputi ilmu pengetahuan, peraturan sosiobudaya, dan kemahiran bernilai tambah, iaitu

kemahiran berfikir, kemahiran belajar cara belajar, kemahiran teknologi maklumat dan

komunikasi, kajian masa depan, dan pelbagai kecerdasan. Maka, kajian ini cuba

mengaplikasikan semua kandungan pendidikan bersepadu Bahasa Melayu secara

fungsional dan kontekstual sesuai dengan matlamat pendidikan bahasa itu sendiri.

Strategi Pengajaran Bahasa Melayu Sekolah Menengah

Sukatan Pelajaran Bahasa Melayu KBSlv! Semakan (2002) menggariskan

beberapa strategi pengajaran dan pembelajaran yang periu diamat dan dilaksanakan.

Strategi tersebut ialah:

(1) Mengaplikasikan pendekatan pembelajaran berpusatkan pelajar bagi

memberi peluang kepada pelajar untuk berinteraksi dan menguasai

kemahiran bahasa sejajar dengan kemampuan mereka sendiri;

(2) Mengaplikasikan pendekatan masteri bagi memastikan pelajar menguasai

isi pelajaran dan kemahiran bahasa mengikut tahap kebolehan pelajar itu

sendiri;

(3) Menggunakan pelbagai pendekatan, kaedah dan teknik pengajaran dan

pembelajaran yang sesuai;

(4) Menggunakan pelbagai sumber dan bahan pengajaran dan pembelajaran;

(5) Menggunakakan tatabahasa yang tepat dalam setiap aspek pengajaran

bahasa;

(6) Menggunakan pendekatan pengajaran dan pembelajaran bertema, yang

meliputi semua bidang ilmu, hal persendirian dan kemasyarakatan serta isu

semasa supaya hasil pernbelajaran, kemah iran bahasa, pembelajaran

tatabahasa dan pengembangan kosa kata bersepadu sifatnya;

(7) Menggunakan bahan ilmiah dan sastera sebagai bacaan luas digalakkan

untuk meningkatkan daya berfikir dan minat ingin terus membaca;

(8) Menggabung jalin antara satu kemah iran bahasa dengan kemahiran bahasa

yang lain, kemahiran bahasa dengan sistem bahasa, dan kemahiran dengan

peribahasa;

(9) Menyerapkan pelbagai bidang ilmu, nilai murni, kewarganegaraan,

peraturan sosiobudaya dan kemahiran bernilai tambah;

(10) Melaksanakan konsep pemulihan dalam setiap sesi pengajaran untuk

membantu pelajar menguasai hasil pembelajaran yang belum dicapai

mengikut kadar kemampuan mereka;

(11) Menjalankan penilaian formatif dan sumatif yang berterusan di bilik darjah

untuk menentukan pencapaian pelajar dan juga bagi menentukan jenis

tindakan susulan yang dijalankan, sama ada aktiviti pengayaan atau

pemulihan;

(12) Melaksanakan aktiviti pengayaan bagi membolehkan pelajar yang

menguasai hasil pembelajaran lebih awal daripada jangka masa yang

ditetapkan melalui aktiviti atau tugasan yang lebih mencabar.

Kesimpulannya, Huraian Sukatan Pelajaran Bahasa Melayu mencadangkan

pelbagai strategi bagi memastikan pengajaran dan suasana pembelajaran BM di bilik

darjah menjadi lebih berkesan dan menarik. Justeru, kajian ini cuba membangunkan

sebuah modul yang mengambil kira kepelbagaian strategi bagi memastikan proses

pengajaran berjalan dengan berkesan.

Implikasi Teori Pengajaran dan Pembelajaran Terhadap

Pengajaran Bahasa Melayu

Teori Pembelajaran dan Pemerolehan Bahasa

Sukatan Pelajaran Bahasa Melayu KBSM (2001) tidak menjelaskan secara

terperinci tentang pendekatan yang harus digunakan bagi mengajarkan Bahasa Melayu.

Huraian Sukatan Pelajaran Bahasa Melayu KBSM (Edisi Semakan, 2002) juga tidak

menyentuh secara langsung pendekatan pengajaran yang boleh diamalkan dalam

pengajaran Bahasa Melayu. Namun, Huraian Sukatan Pelajaran Bahasa Melayu

Tingkatan Empat ada mencadangkan beberapa strategi pengajaran dan konsep

pendidikan yang boleh dilaksanakan di bilik darjah, antaranya ialah penggunaan

pelbagai kaedah dan teknik, pendekatan bertema, pendekatan konteks, bacaan luas,

pendidikan merentas kurikulum, penggabungjalinan dan penyerapan serta pendekatan

yang sesuai dengan kebolehan pelajar.

